

ՀԻՄՆԱՎՈՐՈՒՄ
  «ՀԱՐԿԱԴԻՐ ԷԼԵԿՏՐՈՆԱՅԻՆ ԱՃՈՒՐԴԻՑ ԳՈՒՅՔ ՁԵՌՔ ԲԵՐԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ, «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ  ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 18-Ի N 1890-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
[bookmark: _Hlk210244334][bookmark: _Hlk210243593]Հայաստանի Հանրապետության կառավարության որոշման նախագծով նախատեսվում է հարկադիր էլեկտրոնային աճուրդից ձեռք բերել, որպես պետական սեփականություն գրանցել և ընդգրկել ՀՀ կրթության, գիտության, մշակույթի և սպորտի նախարարության հաշվեկշռում «Հայաստան» մարզական Հասարակական կազմակերպության սեփականությունը հանդիսացող ՀՀ Լոռու մարզի համայնք Վանաձոր ք. Զ. Անդրանիկի փողոց 8 հասցեում գտնվող անշարժ գույքը՝ 236,929․221 հազ. դրամ արժեքով։

Ընթացիկ իրավիճակը և խնդիրները.
ՀՀ Լոռու մարզի համայնք Վանաձոր ք. Զ. Անդրանիկի փողոց 8 հասցեում գտնվող մարզակառույցը (այսուհետ՝ Մարզակառույց կամ Գույք) ունի բացառիկ նշանակություն սպորտի զարգացման համար: Հաշվի առնելով ննջարանային մասնաշենքի և մարզադահլիճների առկայությունը՝ Մարզակառույցը կարող է ծառայել մարզական հերթափոխի պատրաստման, ուսումնամարզական հավաքների, ՀՀ առաջնությունների և այլ մրցաշարերի անցկացման համար: Մարզակառույցի շենքային պայմանները հնարավորություն կտան այնտեղ անցկացնելու նաև մարզական մասսայական և մարզամշակութային միջոցառումներ, խթանելու առողջ ապրելակերպը, ապահովելու ֆիզիկական կուլտուրայով ու սպորտով զբաղվելու մատչելիություն, տարբեր տարիքի անձանց համար ֆիզիկական դաստիարակության անընդհատություն, մասսայական սպորտով զբաղվող մարդկանց թվի աճ: 
Մարզակառույցի շենքը հանդիսանում է «Հայաստան» մարզական Հասարակական կազմակերպության սեփականություն։ Նշված կազմակերպությունը ներկայումս ունի հարկային պարտավորություններ՝ ավելի քան 1,2 մլրդ գումարի չափով։ Առկա են կազմակերպության նկատմամբ ՀՀ ՊԵԿ իրավաբանական վարչության պետի կողմից կայացված չկատարված պարտավորությունների գանձման մի շարք որոշումներ։ Այդ իսկ պատճառով ՀՀ կրթության, գիտության, մշակույթի և սպորտի նախարարությունն ունի մտահոգություն, որ հարկադիր աճուրդի իրականացումից հետո Մարզակառույցը հնարավոր է չպահպանի իր մարզական նշանակությունը:   
Հարցը կարգավորելու նպատակով ՀՀ կրթության, գիտության, մշակույթի և սպորտի նախարարությունը 2025թ-ին շրջանառեց ՀՀ կառավարության որոշման նախագիծ (ընդունվել է, ՀՀ կառավարության 18.12.2025թ-ի N 1890-Ն որոշում), որով նախատեսվում էր, որ Նախարարությունը կընդունի աճուրդի հանված գույքը և այն կգրանցի իր հաշվեկշռում, որը տեխնիկապես հնարավոր չեղավ իրականացնել և գործընկեր գերատեսչությունների հետ բազմաթիվ լրացուցիչ քննարկումներից հետո պարզ դարձավ, որ ՀՀ կառավարության 18.12.2025թ-ի N 1890-Ն որոշման տեքստային մասի դրույթներն անիրագործելի են, ինչի հետևանքով էլ որոշումով նախատեսված գումարը թերակատարվեց և վերադարձվեց ՀՀ պետական բյուջե։
Ներկայումս որոշվել է, որ Գույքը պետք է ձեռք բերվի աճուրդից ընդհանուր հիմունքներով, ինչի համար սույն Նախագծով նախատեսվում է հատկացնել 311,905.4 հազար դրամ գումար (որից 86,822.6 հազար դրամը՝ ՀՀ կառավարության պահուստային ֆոնդից)՝ հետևյալ բաշխմամբ.
· Գույքի արժեք (լոտի մեկնարկային գին) 236,929.3 հազար դրամ,
· Հողամասի  նկատմամբ սեփականության իրավունքի պետական գրանցման պարտադիր վճար՝ 62,629.6 հազար դրամ (ՀՀ Հողային օրեսնգրքի 64-րդ հոդվածին համապատասխան),
· Աճուրդին մասնակցելու համար գույքի արժեքի 5%-ի չափով նախավճար՝ 11,846.5 հազար դրամ[footnoteRef:1], [1:  Նախավճարի գումարը նախատեսվում է առանձին «Պարտադիր վճարներ» հոդվածով և ենթակա է վերադարձման, քանի որ Գույքի գնման պայմանագրով սահմանվելու է ձեռքբերման արժեքի 100 տոկոսը:] 

· Աճուրդին այլ մասնակիցների առկայության դեպքում հնարավոր անհրաժեշտ 5 քայլի գումար՝ 500.0 հազար դրամ:
Այսպիսով, ՀՀ կառավարության 18.12.2025թ-ի N 1890-Ն որոշման տեքստային մասի կարգավորումներն ուժը կորցրած կճանաչվեն և Նախարարությունը հարկադիր էլեկտրոնային աճուրդից ձեռք կբերի Գույքը։ 
Հաշվի անելով բյուջետավորման կանոնակարգերը և ՀՀ պետական բյուջեից ստացված միջոցների ծախսման մեխանիզմները՝ Գույքը աճուրդից ձեռք բերելու համար հարկադիր կատարումն ապահովող ծառայության հետ կկնքվի «Մեկ անձից»[footnoteRef:2] գնման պայմանագիր։  [2:  Գնման ձևի հիմքը՝ «Գնումների մասին» օրենքի 23-րդ հոդվածի 1-ին մասի 1-ին կետ:] 


Կարգավորման նպատակը և բնույթը. 
Որոշման նախագծի ընդունմամբ որպես պետական սեփականություն կգրանցվի «Հայաստան» մարզական Հասարակական կազմակերպության սեփականությունը հանդիսացող ՀՀ Լոռու մարզի համայնք Վանաձոր ք. Զ. Անդրանիկի փողոց 8 հասցեում գտնվող անշարժ գույքը։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 


Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հարկադիր էլեկտրոնային աճուրդից ձեռք կբերվի «Հայաստան» մարզական Հասարակական կազմակերպության սեփականություն հանդիսացող, ՀՀ Լոռու մարզի համայնք Վանաձոր ք. Զ. Անդրանիկի փողոց 8 հասցեում գտնվող անշարժ գույքը և վաճառքից գումարը կուղղվի վերջինիս հարկային պարտավորությունների մի մասի մարմանը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
[bookmark: _GoBack]«Հարկադիր էլեկտրոնային աճուրդից գույք ձեռք բերելու և անհատույց օգտագործման իրավունքով հանձնելու, «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի  Հանրապետության կառավարության  2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ, Հայաստանի  Հանրապետության կառավարության  2025 թվականի դեկտեմբերի 18-ի N 1890-Ն որոշման մեջ փոփոխություններ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի եկամուտները և ծախսերն ավելանում են 225,082.8 հազար դրամի չափով, իսկ տեղական ինքնակառավարման մարմնի բյուջեում եկամուտների կամ ծախսերի ավելացում կամ նվազեցում չի առաջանում։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների ռազմավարությունը և ռազմավարության գործողությունների պլանը հաստատելու մասին» N 2145-Լ որոշմամբ հաստատված ռազմավարության 31-րդ, 38-րդ և 41-րդ կետերից:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



